 
Солтүстiк Қазақстан облысы Ақжар ауданы әкімдігінің
мемлекеттiк қызмет көрсету мәселелерi бойынша қызметі туралы 
2025 жылғы есебі


1.  Жалпы ережелер
"Мемлекеттік көрсетілетін қызметтер туралы" ҚР Заңына сәйкес мемлекеттік көрсетілетін қызмет – көрсетілетін қызметті алушылардың өтініш жасауы бойынша немесе өтініш жасауынсыз жүзеге асырылатын және олардың құқықтарын, бостандықтары мен заңды мүдделерін іске асыруға, оларға тиісті материалдық немесе материалдық емес игіліктер беруге бағытталған жекелеген мемлекеттік функцияларды іске асыру нысандарының бірі немесе олардың жиынтығы.
Солтүстік Қазақстан облысы Ақжар ауданы әкімдігімен мемлекеттік көрсетілетін қызметтер Тізіліміне сәйкес (01.01.2026 ж. өзгерістер мен толықтырулармен) мемлекеттік көрсетілетін қызметтердің 55 түрі көрсетілді. 
Ауданның жергiлiктi атқарушы органдарымен есептi жылда 1549 мемлекеттiк қызметтер көрсетiлдi, олардың iшiнде:
көрсетілетін қызметті берушілер кеңсесі арқылы қағаз нысанда – 12 мемлекеттік қызмет;
электрондық түрде көрсетілетін қызметті берушінің ақпараттық жүйелері арқылы көрсетілетін қызметті алушымен тікелей байланыссыз – 381 мемлекеттік қызмет;
электрондық Үкімет «E-gov» порталы арқылы – 178 мемлекеттік қызмет;
"Е-лицензиялау" ақпараттық жүйесі арқылы – 727 мемлекеттік қызмет;
"Азаматтарға арналған үкімет" Мемлекеттік корпорациясы арқылы – 251 мемлекеттік қызмет көрсетілген.
Ақылы/тегін негізде 2 қызмет, тегін 54 қызмет көрсетіледі.
Әлеуметтiк қорғау және жұмыспен қамту, жер қатынастар, ауыл шаруашылығы салаларындағы қызмет түрлері жоғары сұранысқа ие. 

      2. Көрсетілетін қызметті алушылармен жұмыс
Бұқаралық ақпарат құралдарында («Нұрлы Ел», «Акжарские вести») және Facebook әлеуметтік желісінде, Ақжар ауданы әкімі аппаратының ресми сайтында мемлекеттік қызмет көрсету мәселелері бойынша материалдар жарияланған. Мемлекеттік қызмет көрсететін Ақжар ауданы әкімдігінің құрамына кіретін мемлекеттік мекемелер өзінің ресми сайттарында мемлекеттік қызмет көрсету бойынша материалдарды орналастырады. Аталған мемлекеттiк мекемелердiң әрқайсысында мемлекеттiк қызмет көрсетуге байланысты ақпараттық стендтер бар. 
[bookmark: _GoBack]Халықты «Электрондық үкімет» Еgov.kz порталын пайдалануға оқыту мақсатында Facebook желілері мен YouTube каналында бейне-нұсқамалар жарияланады, сондай-ақ оқытуды Ақжар ауданының «Азаматтарға арналған үкімет» МК «КЕАҚ Солтүстік Қазақстан облысы бойынша филиалының Халыққа қызмет көрсету бөлімі, ZOOM платформасы арқылы өткізеді. 2025 жылы барлығы 4600 адам оқытуды өткен. Мемлекеттік қызметті алу үдерісін жеңілдету үшін  ауданда 39 «Connection Point» өзіне - өзі қызмет көрсету секторлары жұмыс істейді. 
2025 жылы мемлекеттiк қызмет көрсетуге қатысты 163 ақпараттық-түсiндiру жұмыстары жүргiзілді, оның ішінде азаматтарды қабылдау, семинарлар, дөңгелек үстелдер, ақпараттық парақшалар тарату акциялары, видеоролик, әлеуметтік желілерде тікелей эфирлер, жәрмеңкелер, интернет-конференциялар өткізілді, мақалалар жарияланды. 

3. Мемлекеттік қызмет көрсету үдерістерін жетілдіру жөніндегі қызмет
Мемлекеттiк қызмет көрсету жүйесiн жетiлдiру мен оны оңтайландыру және автоматтандыру мақсатында орталық мемлекеттiк органдарға тоқсан сайын ұсыныстар жасалады. Сонымен қатар мемлекеттiк қызмет көрсетудiң құқықтық-нормативтiк жүйесiн жетiлдiру мақсатында ұсыныстар енгізіліп отырады. СҚО мемлекеттік қызмет істері Агенттігінің Департаментіне мемлекеттік қызмет көрсетудің бизнес-үдерістерін жетілдіру бойынша 12-ден астам ұсыныс жіберілді. 
Оңтайландыру және автоматтандыру бағыты бойынша Мемлекеттік қызметтер саласына тұрақты негізде мониторинг жүргізіледі.
Мемлекеттiк қызметке қайта алынған қызметкерлер Қазақстан Республикасы Президентінің жанындағы мемлекеттік басқару Академиясында оқыту курстарын өтедi, сонымен қатар облыстық аппарат әкiмдiгiмен АҚ «ҰАТ» бiрiге тоқсан сайын электрондық қызмет, «Е-лицензиялау» АЖ,  «ХҚКО» АЖ және Электронды Үкімет порталы «E-gov» арқылы көрсетілетін қызмет түрлерi бойынша үйрету семинарлары өткiзiледi.

4. Мемлекеттiк қызмет көрсетудiң сапасына ішкі бақылау:

2025 жылы мемлекеттiк қызмет көрсетудiң сапасына байланысты шағымдар түскен жоқ. 
Бекiтiлген жоспарға сәйкес, 2025 жылы көрсетілетін мемлекеттік қызметтер саласында Қазақстан Республикасының заңнамасының сақталуына 14 бақылау   iс-шаралары өткiзiлген. Іс-шаралар барысында келесі бұзушылықтар анықталды:
· құжаттардың толық пакеті болмаған кезде мемлекеттік қызметтер көрсету фактілері - 6;
· мемлекеттік қызмет көрсету рәсімдерін (бизнес-процестерін) бұзу фактілері-26;
· мемлекеттік қызметтер көрсету саласындағы заңнаманың өзге де талаптарын бұзу фактілері -11;
· мемлекеттік қызметтер көрсету мерзімдерін бұзу фактілері – 2;
· мемлекеттік қызметтер көрсету үшін қажетті құжаттар тізбесі мен оларды толтыру нысандарының үлгілері болмау фактілері – 1. 
Аталған бұзушылықтарға жол берілгені үшін жауапты тұлғалар тәртіптік жауапкершілікке тартылды.

5. Көрсетілетін қызметті алушылардың мемлекеттік қызметтер көрсету сапасына одан әрі тиімділігі мен қанағаттанушылығын арттыру перспективалары
 Мемлекеттік қызметтер көрсету сапасы мен уақтылығын одан әрі арттыру мәселелері тұрақты бақылауда, мемлекеттік қызметтер көрсету тәртібін бұзушылықтарға жол бермеу жөнінде шаралар қабылдануда.
Алдағы уақытта мемлекеттiк қызмет көрсетудiң сапасы мен тиiмдiлiгiн көтеру және қызмет алушылардың қанағаттандырылуын арттыру мақсатында Ақжар ауданы әкiмдiгi iшкi бақылауды арттыруды, мемлекеттік қызметкерлердің біліктілігін арттырып отыруды және ақпараттық – түсіндіру жұмыстарын тұрақты негізде жүргізуді жоспарлауда.



Солтүстік Қазақстан облысы 
   Ақжар ауданының әкiмi                                                              Р.М. Елубаев

